
Vyasakritam Shiva Manasa Puja

வ்யாஸக்ரு’தம் ஶிவமாநஸபூஜா

காஶ்யாம் ஶாம்ப⁴வசித்தேऽபி தத³ந்யத்ர ந ஸர்வதா² ।
த்ரிஷ்வப்யத்யுத்தமம் மந்யே கேவரூம் ஶாம்ப⁴வம் மந:॥ 1॥
தத்ராநந்தோ³ யதா² தத்³வாநந்தோ³ யத்ர குத்ர வா ।
கல்பதே ப³ஹுதா⁴ பூஜா ஶாம்ப⁴வேந ப்ரதிக்ஷணம் ॥ 2॥
ப்ரதிக்ஷணம் விஶிஷ்டேஷ்டக்ஷணதா³ஸா மநோரமா ।
ஸ தந்மநோ விபு⁴தயா ஜ்ஞாதம் தத்ர ஶிவாலய:॥ 3॥
பரார்த⁴யோஜநாயாம: கல்பிதோ ரத்நமண்டி³த: ।
ரத்நப்ராகாரஸம்வீதோ ரத்நமந்தி³ரமண்டி³த:॥ 4॥
ரத்நத்³வாரார்பு³தா³கீர்ணமேகைகம் தத்ர மந்தி³ரம் ।
தத்ராபி கல்பதரவ: ப்ரஸூநஸமலங்க்ரு’தா:॥ 5॥
அர்பிதா: கோடிஶஸ்தேந கல்பிதா: ஶிவமந்தி³ரே ।
தத்கல்பதருமத்⁴யஸ்த²ரத்நஸிம்ஹாஸநம் வரம் ॥ 6॥
கோடியோஜநவிஸ்தீர்ணம் கல்பிதம் தாவதா³யதம் ।
தத³க்³ரே கல்பிதா தேந புஷ்பஶய்யா மநோஹரா ॥ 7॥
தத்ர ஸ்தி²தமுமாகாந்தம் மாம் சிந்தயதி ஸாத³ரம் ।
நவ்யசித்ரது³கூலாநாம் புஞ்ஜைராவேஷ்டிதம் முஹு:॥ 8॥
நாநாபரிமலத்³ரவ்யரஸராகா³நுரஞ்ஜிதம் ।
தி³வ்யாப⁴ரணபங்கீர்ணம் பி⁴த்திகாஞ்சிவிராஜிதம் ॥ 9॥
ரத்நகர்பூரநிகரகாந்திராஜிவிராஜிதம் ।
ரத்நாங்க³தா³ர்பு³தா³கீர்ணம் தத்காந்திநிகராஶ்ரிதம் ॥ 10॥
ரத்நோத்தமபரிக்ராந்தகடிஸூத்ரவிராஜிதம் ।
தி³வ்யரத்நாங்கு³லீயாநாம் ஸஹஸ்ரேண ஸமந்விதம் ॥ 11॥
அபாரதாரஹாராணாம் விஹாரைஶ்ச விராஜிதம் ।

மணிஶ்ரேஷ்ட²ஸமாகீர்ணம் கர்ணாப⁴ரணபூ⁴ஷிதம் ॥ 12॥
ரத்நரத்நஸமாகீர்ண கோடீரக³ணராஜிதம் ।
நூபுரைரப்யபாரைஶ்ச ஸதா³ரபரிவேஷ்டிதம் ॥ 13॥
தூ⁴பைர்விசித்ரைரக³ருப்ரப⁴வைரபி தூ⁴பிதம் ।
ரத்நநீராஜநவ்ராஜவிராஜிதமுமாபதிம் ॥ 14॥
தி³வ்யபக்வாந்நகி³ரிபி: ⁴ ஶர்கராபர்வதாந்விதை: ।
தி³வ்யாஜ்யவாஹிநீயுக்தை:ஸந்தோஷயதி மாம் முஹு:॥ 15॥
ஸூபஶாககி³ரிவ்ராதஸமேதோத³நபர்வதை: ।
மத்⁴வாஜ்யவாஹிநீயுக்தை: தோஷயத்யநுவாஸரம் ॥ 16॥
ஸுதா⁴ப²லைரபாரைஶ்ச விவிதை⁴ர்மது⁴ரோத்தமை: ।
ஸந்தோஷம் ஜநயந்த்யேவ ஸுதா⁴தா⁴ராபி⁴ராத³ராத் ॥ 17॥
தாம்பூ³லபர்வதாநேவ பூக³பர்வதஸங்குலாந் ।
முக்தாசூர்ணாந்விதாந் தி³வ்யாந் ப்ரயச்ச²தி யதே²ச்ச²யா ॥ 18॥
ஏலாலவங்க³கி³ரய: க²தி³ரா கி³ரயோऽபி மே ।
ஏவம் ப்ரதிக்ஷணம் தேந மாநஸம் மம பூஜநம் ॥ 19॥
கரோதி ப்ரத்யஹம் ப⁴க்த்யா ந்ரு’த்யத்யக்³ரே யதே²ச்ச²யா ।
பஞ்சாம்ரு’தப்ரவாஹைர்மாமபி⁴ஷிச்ய மநோஹரை:॥ 20॥
ஏவம் பூஜாவிதா⁴நேந கல்பிதே ஶாம்ப⁴வேந மே ।
தச்சித்தே யாத்³ரு’ஶம் ஸௌக்²யம் தந்ந க்வாபி மநோஹரம் ॥ 21॥
மந்தி³ரம் ஶாங்கராகாரம் த்³ரு’ஶ்யதே நந்தி³கேஶ்வர ।
ஸம்ரு’த்³த⁴ம் ஸத³நம் த்யக்த்வா த⁴நதா⁴ந்யாதி³பி⁴ர்நர:॥ 22॥
அந்யத்ர யாதி கிம் லோகே ததா² தத் த்யஜ்யதே கத²ம் ।
கௌ³ர்யா ஸஹ விஹாரார்த²ம் புஷ்பப்ராமாத³கல்பநா ॥ 23॥
க்ரியதே தேந ஸததம் த்தத்யாகே³ மதிரேவ ந ।
ஶரீரே யாத்³ரு’ஶீ ப்ரீதி: மதீ³யே மம ஸர்வதா²॥ 24॥
ததோऽப்யத்ராதி⁴கா ப்ரீதி: ஶாம்ப⁴வே விக்³ரஹே ஸதா³ ।
தேந ச²த்ராண்யபாராணி மண்டி³தாநி மநோஹரை:॥ 25॥

கல்ப்யந்தே மணிபி⁴ர்தி³வ்யை:முக்தாஜாலோசிதாந்யபி ।
ஸுதா⁴கரகராகாரை:அபாரைரபி சாமரை:॥ 26॥
சாருசாமீகராகாரத³ண்ட³மண்ட³லமண்டி³தை: ।
நிரத: ஶாங்கரோ நித்யம் மம ஸேவாம் கரோத்யத:॥ 27॥
ரம்யம் ஶாங்கரமேவாத்ர ஶரீரம் மம மந்தி³ரம் ।
கிம் கைலாஸேந காஶ்யா வா கிம் கௌ³ர்யா மந்த³ரேண வா ॥ 28॥
ஶரீரம் ஶாங்கரம் மந்யே ரத்நமண்டி³தமந்த³ரம் ।
ப்ரதிக்ஷணம் தேந பூஜா ததா² விவித⁴ஸாத⁴நை:॥ 29॥
க்ரியதே தாத்³ரு’ஶீ குத்ர பூஜோபகரணாநி தே ।
மரந்த³ரஸஸங்கீர்ணகுஸுமாஸாரகல்பநா ॥ 30॥
க்ரியதே தேந ஸாऽந்யேந கல்பநீயா கத²ம் மம ।
தாத்³ரு’ஶ: ஶங்கரோ வீர: கலௌ கஶ்சித்³ப⁴விஷ்யதி ॥ 31॥
த்³வித்ரா:ஸந்த்யது⁴நா நந்தி³ந் தே தே பூஜ்யா ந ஸம்ஶய: ।
ஏதாவத்காலபர்யந்தம் த்வயா பூஜா க்ரு’தா மம ॥ 32॥
பரந்து ந ததா² பூஜா க்ரு’தா ஜ்ஞாதாऽபி மே த்⁴ருவம் ।
அது⁴நா க³ம்யதே நந்தி³ந் ரேவாதீரம் மநோஹரம் ॥ 33॥
தத்ராஸ்தி ஶாம்ப⁴வ: கஶ்சிதேந த்⁴யாநம் க்ரு’தம் மம ।
ஆஸாயம் தத்ர விஶ்ரம்ய கௌ³ர்யா ஸஹ விஶேஷத:॥ 34॥
ப்ரதிக்ஷணமபாராபி: ⁴ பூஜாபி:⁴ பரிவேஷ்டித: ।
வஸாமி பரமாநந்த³ஸாக³ர: கருணாகர:॥ 35॥
ஸாயங்காலேऽபி பூஜாம் மே ஸ கரிஷ்யதி ஸாத³ரம் ।
மஹாநிஶி மஹாபூஜாம் ஸ கரிஷ்யதி ஸாத³ரம் ॥ 36॥
தத: பரம் புஷ்பஶய்யாம் கல்பயிஷ்யதி மே பராம் ।
ரத்நப்ராஸாத³மத்⁴யஸ்த²மந்தி³ரே ரத்நஸுந்த³ரே ॥ 37॥
விஹாரஸாத⁴நம் ஸர்வம் கல்பயிஷ்யதி ப⁴க்தித: ।
ரத்நதீ³பா:ஸுதா⁴தா⁴ரா: ப²லஸாரா மநோஹரா:॥ 38॥
புஷ்பஸாரா: கல்பநீயா: மந்த³வாதா மநோஹரா: ।
தத: பரம் ஸ விரதோ விஹாரநிரதே மயி ॥ 39॥

நித்³ராமுத்³ராந்வித: ஸோऽபி ப⁴விஷ்யதி கத²ஞ்சந ।
இதா³நீம் து த்வயா நந்தி³ந் கைலாஸம் ப்ரதி ஸத்வரம் ॥ 40॥
க³தஸம்ரக்ஷணம் கார்ய கைலாஸத்³வாரமந்தி³ரே । (க³ந்தவ்யம் ரக்ஷணம்)
புநரப்யம்ரு’தா ம்ரு’தாம்ரு’தா ம்ரு’தநாமாம்ரு’தபாநலோலுபா ॥ 41॥
ரஸநா ஶிவகீர்தநோத்ஸுகா ஶிவக³ங்கே³வ புநாதி மாநஸம் ।
ஶிவஸஜ்ஜநஸாது⁴வாத³கோ³ஷ்டீ பு⁴வநாந்தாந்யபி தாரயந்தி ஸத்யம் ॥ 42॥
॥ இதி ஶிவரஹஸ்யாந்தர்க³தே வ்யாஸக்ரு’தம் ஶிவமாநஸபூஜா ஸம்பூர்ணா ॥
-॥ஶ்ரீஶிவரஹஸ்யம் ।ஹராக்²ய:த்ரு’தீயாம்ஶ: । பூர்வார்த⁴ம் ।அத்⁴யாய: 24। 90-131

॥

